
Talab-e-lim ka Islami Hukm:

Islam mein ilm ka darja aur is ki fazilat kisi shakhsiyat ya mazhab tak mehdood nahi, balke yeh ek afaqi
hukm hai. Quran aur Ahadees se yeh wazeh hota hai ke ilm ka hasil karna har Musalman par lazmi hai.
Rasoolullah & ne irshad farmaya: “Talab-e-ilm har Musalman par farz hai”

llm ki Ilgsam
lim-e-Kifaya (Fard-e-Kifaya):

Yeh woh ilm hai jo kuch log hasil karte hain aur baagi logon ke liye kafi hota hai, jaise figh, hadees aur
tafseer ka ilm.

Rasoolullah & ne is ilm ke ahamiyat ko bhi wazeh kiya aur kaha ke iske ahli ko muntakhib kiya jata hai.
llm-e-Ain (Fard-e-Ain):
Har shakhs par yeh ilm farz hai, jaise namaz, roza, zakat, aur hajj ke faraiz aur uske masail.

Yeh har shakhs ki apni zarurat ke mutabiq ilm ka hasil karna lazmi hai.
Buniyadi Ilm ka Farz aur Hamari Ghaflat

Bachpan se hi har shakhs ke liye deeni taleem zaroori hai. Jab koi shakhs baalig hone ke gareeb hota hai,
to us par apni ibadat aur faraiz ka ilm hasil karna farz ho jata hai. Afsos ke sath, aksar log apne bachon ko
dunyawi taleem mein mahir banate hain, lekin deeni taleem ka ehtimam nahi karte. Yeh kami aksar
logon ko deen se door kar deti hai, hatta ke Allah ke wajood ka inkaar tak karwa deti hai.

Bina llm Fatwa Dena

Rasoolullah & ne irshad farmaya ke ek waqt aayega jab Ulama ki kami hogi aur log unhein apne peshwa
aur leader banaenge jo ilm ke ahl nahi honge. Yeh log bina ilm ke fatwe dena shuru karenge aur logon ko
ghalat raste par le jaenge.Rasoolullah & ne is tarah ke logon ko "jahil" aur "gumrah karne wala" kaha.

Ilm ki Talab ke Aadaab

llm ka Istagbal:

Talib-e-ilm ko hamesha ikhlaq aur adab ke saath ilm hasil karna chahiye. Har shakhs se nahi, balke ahl-e-
ilm se ilm hasil karein, ahl-e-galam se nahi.

llm ke Ahle ka Intikhab:
Quran ka irshad hai:“Agar tum nahi jaante, to ahle zikr se pooch lo.”
Imam Muslim ne kaha: “Yeh ilm deen hai, to dekho ke tum apna deen kis se seekh rahe ho.”

Misal: Ek hadees mein aya hai ke ek shakhs jisne 99 qatl kiye thay, usay kisi aalim ke paas bhejne ke
bajaaye ek raahib ke paas bheja gaya. Raahib ne usay ghalat mashwara diya, jiski wajah se us shakhs ne
raahib ko bhi qatal kar diya. Jab usay ek aalim ke paas bheja gaya, to us aalim ne kaha: "Tumhari tauba
mein koi rukawat nahi hai." Yeh misal yeh wazeh karti hai ke aalim aur aam logon mein farq hai. Aalim
hamesha samajh aur baseerat ke sath mashwara deta hai.

